
Биз көпчүлүк учурда кырсык болгондо жаратылышты күнөөлөйбүз. Биз 
кооптуулуктун күчөшүнө алып келип, коркунучту апаатка айландырган 
адамдардын аракети жөнүндө андан-санда гана ойлонобуз.  
 
Кырсык алдында ага каршы туруунун ордуна, айлабыз кетип, коргоно албай 
калуудабыз. Акыркы жылдары биз кыйратууга учураткан суу каптоолордун, жер 
титирөөлөрдүн, цунамилердин жана кургакчылыктын күбөсү болуп жатабыз.  
  
Ядролук коопсуздук жана көп сандаган техногендик факторлор менен 
байланышкан коркунуч бул маселени ого бетер курчутууда.  
 
Кээ бир өлкөлөр суу каптоолор менен циклондор коштогон коркунучту кантип 
азайтуу керектигин көрсөтүшкөндүгүн кубануу менен белгилей кетким келет. 
Алдын ала кабар берүү тутумун жана башка иш-чараларды каржылоонун пайдасы 
тийүүдө. 
 
Бирок техногендик апааттардын экономикага тийгизген залакасы улам өсүүдө.  
Коркунучтарды азайтуу боюнча ишмердикти каржылоо зарылдыгын негиздөө 
оңой маселелерден эмес. Ошону менен катар, чыгымдарды көбөйтүүнүн ордуна 
каражаттарды туура колдонгон оң. 
  
……………………  
 
Милдет ачык-айкын: кырсыктардын коркунучун азайтууга ар бирибиз күн сайын 
кам көрүшүбүз керек.  
 
Келгиле, баарыбыз бирге эртеңки күндүн коопсуздугун камсыз кылуу үчүн 

күч жумшайлы. 
  
 
Пан Ги Мун, ООНдун баш катчысы 
2011-жыл, 13-октябрдагы Кырсыктарды азайтуунун эл аралык күнүнө карата 
кайрылуу каты  

 
 
 
 
 
 
 
 
 
 

 

 
 

                                                 
 http://www.un.org/russian/sg/messages/2011/disasterreductionday.shtml 

http://www.un.org/russian/sg/messages/2011/disasterreductionday.shtml

КИРИШҤҤ 

Бул басылма Кыргызстандагы БУУнун Өнүгүү программасы менен ишке ашырылып 
жаткан долбоорлордун алкагында жетишилген, жергиликтүү деңгээлдеги 
апааттардын коркунучун азайтууга багытталган ар кандай ийгиликтүү иш-
аракеттерди жана демилгелерди чагылдырууга жана жайылтууга багытталган.  
 
Басылмада мисалдар аркылуу жергиликтүү деңгээлде жаратылыш кырсыктарынын 
коркунучтарын азайтууга багытталган негизги иш-чаралар келтирилген.  
 
Басылмада экономикалык толкундоолордун, социалдык жана саясий чыр-
чатактардын же эпидемия жана пандемиялардын натыйжасында пайда болуучу 
апааттарды азайтууга багытталган иш-чаралар баяндалбайт.  
 
Бардык келтирилген мисалдар жергиликтүү өз алдынча башкаруу органдарынын 
деңгээлинде ийгиликтүү ишке ашырылган жана институционалдаштырылган. 
Окурмандарга ыңгайлуу болушу үчүн ар бир мисал бирдей форматта берилген.  
 
Кырсыктар коркунучун тескөө чөйрөсүндө практикалык иш-чараларды ийгиликтүү 
жана натыйжалуу ишке ашыруунун шарты катары төмөндөгү эки негизги принципти 
сактоо зарыл:  

 коомдоштуктардын туруктуу өнүгүү көйгөйлөрү менен өз ара тыгыз 
байланышта түүрүү аныкталган бардык коркунучтарга, чабал жактар менен 
мүмкүнчүлүктөргө биргелешкен анализ жүргүзүү. 

 бардык өнөктөштөр менен кызыктар жактардын көп тараптуу иштешүүүсү. Бир 
дагы эл аралык программа же долбоор жергиликтүү өнөктөштөрдүн активдүү 
колдоосуз ийгиликтүү жүзөгө ашырылбайт.  

 
 

Бул басылма жергиликтүү деңгээлде жаратылыш коркунучтарын тескөөнү жайылтуу 
боюнча саясатты алга жылдырууга күч-аракеттерин жумшаган ар кандай кызыкдар 
тараптарды тартууга жана аларды кызыктырууга жардам берет деген үмүттөбүз.  
  
  
  

  
 
 
 
 
 



ЖАРАТЫЛЫШ КОРКУНУЧТАРЫН АЗАЙТУУ КОНЦЕПЦИЯСЫ  

Кырсык табигый же техногендик өзгөчө окуя адам ишмердигинин чабал (аялуу) түрү менен 
тогошкондо жүз берет. Мында адамдын социалдык жактан корголбогондугу менен 
жаратылыш кубулуштарынын өз ара алака-катышы жүрөт. Жакыр адамдар жаратылыш 
кырсыктарынан көбүрөөк жана дайыма жабыркайт. Жаратылыш кырсыктарын толугу менен 
алдын алуу мүмкүн болбосо да, алардын кесепетин колдон келишинче жеңилдетүүгө, 
кесепетин азайтууга болот (кырсыктардын коркунучун азайтуу).  
 
Ошол эле учурда ири көлөмдөгү жаратылыш кырсыктары жана кийинки өзгөчө кырдаалдар 
көп көңүл буруу менен чоң каражатты талап кылып, алар жүз бергенге чейин табигый 
кырсыктардын коркунучтарын азайтуу боюнча иш-чаралар, туруктуу өнүгүү менен өз ара 
тыгыз байланышта жүзөгө ашырылат жана кайра калыбына келтирүү иштерине 
салыштырмалуу аларга аз чыгым жумшалат. Жаратылыш кырсыктарынын коркунучтарын 
тескөө, туруктуу өнүгүү максатына жетүүдөгү чыгымдарды азайтууга, эң башкысы – 
адамдардын өмүрүн жана ден соолугун сактоого мүмкүндүк берет.  
 
Табигый кырсыктардын коркунучтарын азайтууга багытталган адистештирилген 
программалар менен стратегиялардын экономикалык жактан пайдасынын көптөгөн далили 
бар. Жаратылыш кырсыктарын азайтууга, алдын алууга жумшалган каражаттар 
кырсыктардан келүүчү зыяндын ордун толтурганга салыштырмалуу төрт эсе арзанга түшөрү 
аныкталган.  

 
Табигый кырсыктардын коркунучтарын азайтуу – бул туруктуу өнүгүүнүн жалпы контекстинде 
коркунучтардын жагымсыз таасирлеринин алдын алуу же чектөө (кесепеттерди жеңилдетүү 
жана даярдык) үчүн, коркунучтарды азайтууга жана чабал жерлерди бекемдөөгө 
багытталган элементтерден турган тутум.  
 
Табигый кырсыктардын коркунучтарын азайтуу бири бирине таасир бере турган бир нече 
фактордон турган бүтүндөй процессти билдирет. Бул концепцияны түшүнүүнү жеңилдетүү 
үчүн, бардык иш-аракеттерди төмөндөгүдөй төрт этапка бөлүүгө болот: 

1. Коркунучтарды баалоо 
2. Коркунучтарды түшүнүү 
3. Эрте кабарлоо тутуму  
4. Өзгөчө кырдаалдарды тескөө 

 
Коркунучтарды азайтуу концепциясын жакшы түшүнүү үчүн, жыйнактын авторлору 
окурмандарга табигый кырсыктардын коркунучтарын тескөөнүн: коркунуч, кооптуулук, 
кырсык, дарамет, аялуулук, даярдык, алдын алуу сыяктуу митигацияны (сөздүкчө 
караңыз) негизги түшүнүктөрүн белгилөө менен тааныштырат.  
 
Жаратылыш кырсыктарын тескөө кырсыктарын тескөөнүн бардык тумумдары өз ара карым-
катышта жана бири бирине көз каранды баскычтарга бөлүнгөн бир түрмөк катары каралып, 
табигый кырсыктардын тескөөдө “баскычтуу мамиле” кабыл алынат. Коркунучтарды тескөө 
түркүмүн мындай баскычтарга бөлүшөт: 

1. Даярдык; 
2. Кесепеттерди алдын алуу жана жеңилдетүү (митигация); 
3. Жооп кылуу; 
4. Калыбына келтирүү. 

Төмөнкү схемада жаратылыш кырсыктарын тескөө түркүмүнүн негизги баскычтары 
(этаптары) берилген.  
 

 

 
 
Даярдык коркунучтарды аныктап, табууга түздөн-түз тиешелүү, ал калктын 
дареметинин өнүгүүсүнө жана жаратылыш кырсыктарынын кесепеттерин жеңүүгө 
мүмкүнчүлүк жана жардам берет. Коркунучтун түрүнө карабастан даярдык 
коркунучтарды картага түшүрүү иштерин, азык-түлүк жана башка материалдардын 
запасын, эвакуациялоо үчүн иш-аракеттерди иштеп чыгууну, эрте кабарлоо тутумун 
түзүүнү жана куткаруучу шаймандардын болушун камтыйт.  
 
Кырсыктын алдын алуу жана кесепеттерин жеңилдетүү (митигация) – түзүмдүк жана 
түзүмдүк эмес иш-чараларды камтыган, кырсыктардын пайда болушуна алып келген 
коркунучтардын таасирин азайтуу же себептерин жоюуга карата багытталган бардык 
иш-аракеттерди камтыйт. 
 
Кырсыктардын пайда болушунан алдын алуу, ошондой эле алардын кесепеттерин 
жеңилдетүү боюнча иш-чаралардын бөлүгүн камтыган “кырсыктарды алдын алуу” 
термини дайыма колдонулат. 
 

   
 

ЖООП 
КЫЛУУ 

 
ДАЯРДЫК 

 

КЫРСЫК 

 

 

КАЛЫБЫНА 
КЕЛТИРҮҮ 

Кырсыктын 
алдын алуу 

жана 
кесепетин 

азайтуу  

Жооп кылуу деп, кырсык жүз берер алдында, же жүз бергенден кийин тез арада, же 
өз убагында түздөн-түз кабыл алынган чаралар (кырсык коркунучу пайда болгондо 
тескөө, авариялык куткаруу жана башка кечиктирилгис иштер) аталат. Адатта 
мындай аракеттер адам өмүрүн, жеке менчикти сактоо, кыйроолор, чыгымдар жана 
башка кырсык кесепеттери менен байланышкан. Жооп кылуунун типтүү чаралары 
буларды камтыйт: пландарды ишке киргизүү; кабарлоо тутумун активдештирүү; 
издөө жана куткаруу; биринчи кезектеги керектөөлөр: тамак-аш, кийим-кечек, 
медициналык жардам менен камсыз кылуу; кырдаалды баалоо; эвакуация.  
 
Калыбына келтирүү – коомду мурунку нормалдуу режимине кайтаруу үчүн кабыл 
алынган иш-чаралар. Калыбына келтирүү мезгили 5-10 же андан көп жылды 
камтыган мезгил болушу мүмкүн. Калыбына келтирүүнүн адаттагы иш-чаралары 
имараттарды жана курулмаларды куруу, жерди пайдаланууну тиешелүү пландоо, 
жашоо каражаттарын колдоо жана өнөр жайды калыбына келтирүү боюнча 
пландарды камтыйт.  
  
 
 . 



БУУнун ӨНҤГҤҤ ПРОГРАММАСЫНЫН КЫРГЫЗСТАНДАГЫ КЫРСЫКТАРДЫН 
КОРКУНУЧУН АЗАЙТУУ ЖААТЫНДА ЖҤРГҤЗГӨН ИШМЕРДИГИ 

БУУнун Өнүктүрүү программасы Кыргызстанда 2005-жылдан бери кырсыктардын коркунучун 
азайтуу боюнча иш жүргүзө баштаган. 2005-2008-жылдар аралыгында Өзгөчө кырдаалдар 
министрлиги менен бирдикте Кыргыз Республикасынын Ош, Жалал-Абад жана Баткен 
облустарынын кырсыкка көп кабылган жамааттарында табигый кырсыктардын 
коркунучтарын кыскартууга багытталган үч долбоор ишке ашырылган.  
  
2008-жылы бул жаатта БУУнун Өнүктүрүү программасынын күч-аракети “Табигый 

кырсыктардын коркунучтарын тескөө” атайын программасы менен биритирилген, учурда 
анын алкагында эки масштабдуу долбоор: «Кыргызстандагы борбордон оолакташтыруунун 
жүрүшүндө жаратылыш кырсыктарынын коркунучтарын тескөөнү жайылтуу”, “Борбордук 
Азияда Табигый кырсыктардын коркунучтарын азайтуу жаатында дареметти күчөтүү” ишке 
ашырылууда.  
 
Программа түзүлгөн учурдан баштап ишмердиги эки багытта: улуттук жана жергиликтүү 
деңгээлде – жергиликтүү деңгээлде алынган сабактарды улуттук деңгээлге, ал эми улуттук 
деңгээлде иштелип чыккан ошол эле саясат жана жетекчиликти жергиликтүү деңгээлге 
өткөрүп берүү максатында жүргүзүлүүдө.  
 

Укуктук-ченемдик базаны жакшыртуу максатында БУУнун Өнүктүрүү программасынын 
алкагында улуттук деңгээлде табигый кырсык коркунучтарын тескөөдө жергиликтүү өз 
алдынча башкаруу органдарынын ролун аныктоо, жергиликтүү өз алдынча башкаруу 
органдарынын жана аткаруу бийлигинин ыйгарым укуктарын жана иш милдеттерин чектөө, 
коркунучтарды азайтуу иш-чараларын эске алуу менен жергиликтүү бюджетти түзүү жана 
табигый кырсыктардын статистикасын жакшыртуу боюнча сунуштар иштелип чыгууда.  
 
Ошондой эле улуттук деңгээлде иштөө алкагында Кыргызстанда Хиог иш-чаралар планын 
(ХИП) алга жылдыруу үчүн кырсыктардын коркунучун азайтуунун улуттук платформасын 
белгилөө боюнча улуттук күч-аракетти колдоо менен, Өкмөт жана өкмөттүк эмес, эл аралык 
гуманитардык уюмдардын кырсыкка жооп кылуу ишин координациялоону жакшыртуу жана 
бекемдөө боюнча иш-аракеттер жүргүзүлүүдө.  
 
Кезектеги программалык түрмөк ичинде (2006-2011-жж.) өзүнүн жергиликтүү деңгээлдеги иш-
аракеттер алкагында программа аркылуу жергиликтүү 56 өз алдынча башкаруу 
органдарында кырсыктарга каршы дареметти күчөтүүгө багытталган иш-чаралар жүзөгө 
ашырылган. Негизинен бул иш-чара төмөндөгүлөрдү камтыйт: 

- жаратылыш кырсыгынын коркунучтары жөнүндө калктын билимин жогорулатуу, 
анын ичинде жаратылыш кырсыктарын тескөөдөгү гендердик жагдайлар (50 миң 
адамды камтыган);  

- жергиликтүү деңгээлде табигый кырсыктардын коркунучтарын коркунучунтарын 
тескөө түзүмүн түзүү (71 айылда – айылдык куткаруучулар командасын түзүү жана 
аны жабдуу, жергиликтүү деңгээлде Жарандык коргоо боюнча комиссияны түзүү 
жана окутуу); 

- Табигый кырсыктардын коркунучтарын тескөөдө коомчулуктун 
инструментарийлерин иштеп чыгуу (коркунучтардын картасы, кырсыкка жооп 
кылуу жана даярдык пландары, калкка эрте кабарлоонун жергиликтүү тутумун 
түзүү);  

- өзгөчө кырдаалдардын кесепеттерин жоюу же алдын алууга багытталган кичи 
долбоорлорду (түзүмдүк) ишке ашыруу (2006-жылдан баштап, 2010-жылга чейин 

104 кичи долбоор ишке ашырылды, андан 40 миңге жакын үй-бүлө пайда көрдү, 

2011-жылы 19 долбоорду ишке ашыруу баскычында 9 миңден ашык үй чарбасы 
пайда көрдү). 

 ИЙГИЛИКТҤҤ ТАЖРЫЙБА МИСАЛДАРЫ  

Бул бөлүмдө кырсыктардын коркунучун азайтууга багытталган жергиликтүү 
жамааттардын практикалык иш-аракеттеринен мисалдар келтирилген. Келтирилген 
мисалдардын баары БУУнун Өнүктүрүү программасынын “Табигый кырсыктардын 
коркунучтарын тескөө» программасынын пилоттук аймактарында ишке ашырылган.  
 
БУУнун Өнүктүрүү программасы аркылуу тандалып алынган (өнөктөштөр менен 
макулдашылып) пилоттук жамааттар, табигый кырсыктардын алдында абдан алсыз 
болуп эсептелет. Бардык коомдоштуктар – жардам алуучулар, алардын өзгөчө 
кырдаалдардан алдын алуу чараларын ишке ашырууда өздөрүнүн кошумча 
каржылык каражаттары жок. Социалдык-экономикалык жааттагы кыйынчылыктарга 
карабастан, пилоттук жамааттын өкүлдөрү жергиликтүү деңгээлде Программанын 
иш-чараларын жүзөгө ашырууга жигердүү катышты. Жамаат Айылдык куткаруучулар 
командаларын жана Жарандык коргонуу боюнча айылдык комиссияларды түзүүдө, 
табигый кырсыктардын коркунучтарын тескөө боюнча тренингдер ийгиликтүү 
өткөрүүдө, дабагерге чейинки баштапкы жардам көрсөтүүдө, КРнын ӨКМсынын 
аймактык түзүмдөрү менен биргеликте машыгууларда, митигациялык долбоорлорду 
ишке ашырууда жана коомдоштуктардын деңгээлинде эрте кабарлоо тутумун 
жайылтууда коомдоштуктардын социалдык колдоосу чоң өбөлгө түзөт.  

 Коркунучтарды аныктоо жана картага түшүрүү 

 
Аялуу коомдоштуктардагы жаратылыш кырсыктарынын коркунучтарын тескөөнүн 
бүтүндөй тутуму, болгон коркунучтарды жана анын күтүлүүчү таасирлерин баалоого 
негизделиши керек (коркунуч сценарийи). Милдет БУУӨПнын колдоосу менен 
түзүлгөн коркунучтарды тескөөнүн жаңы институттарына: Жарандык коргонуу 
боюнча комиссия менен айылдык куткаруучулардын командасынын мүчөлөрүнө - 
коркунучту билүү, коркунучту талдоо ыкмаларын үйрөнүү, анын ыктымалдуу 
даражасын аныктоо, пайда болуу жыштыгын, кесепеттеринин деңгээлин, 
кырсыктардын тарыхын эске түшүрүү, чабал жактары менен күчтүү жактарын баалоо 
боюнча жардам берүү болгон.  
 
Жогоруда көрсөтүлгөн иштердин комплекси коркунучтарды кыскартуу жана өзгөчө 
кырдаалдарга көңүл буруунун натыйжалуу тутумун түзүү болуп эсептелет. Дал ушул 
мааниде пилоттук коомдоштуктарда табигый кырсыктардын таасирине дайыма 
кабылган элдин ар кандай демографиялык-социалдык тобунун жаратылыш 
коркунучтарын кабылдоого негизделген “коркунучтарды картага түшүрүү” – 
коркунучтарды анализдөөнүн көрсөтмөлүү жана оңой ыкмасы колдонулган. Мындай 
кабылдоо кооптуу аймактарды, мүмкүн болуучу кесепеттерди (турак жайга, жерге, 
малга, инфраструктурага), аялуу үй-бүлөлөрдү, кырсык учурунда гана эмес, көпчүлүк 
учурда өзгөчө кырдаалдарга чейин – даярдык, митигация жана алдын алуу 
баскычтарында колдонула турган объектилерди жана ресурстарды картада так 
белгилеп, визуалдуу көрсөтүү аркылуу туюнтулат.  
Төмөндө Нарын облусунун Соң-Көл айыл өкмөтүндө ийгиликтүү өткөрүлгөн 
коркунучтарды картага түшүрүү боюнча иш аракеттерди келтиребиз. 
 
Практикалык тажрыйба 
БУУӨП кызматкерлери тарабынан коркунучтарды аныктоо жана картага түшүрүү 
боюнча чараларды ишке ашыруу максатында, картага түшүрүү милдеттерин жана 
максаттарын окутууга багытталган жергиликтүү коомдоштуктар үчүн тренингдер 
өткөрүлгөн.  

 Картага түшүрүүнү тренингдин жүрүшүндө катышуучулар өздөрү жүзөгө ашырган.  
 
Ишке ашыруудагы негизги кадамдар: 

 1-кадам. Жарандык коргонуу боюнча райондук комиссиянын 
кызматкерлеринен жана адистеринен, социалдык жактан начар үй-бүлөлөрдүн 
өкүлдөрүнөн, абдан коркунучтуу жерде жайгашкан коомдоштуктун 
жашоочуларынан, айыл өкмөтүнүн кызматкерлеринен, жергиликтүү 
жашоочулардан топторду түзүү. ӨКМнын аймактык бөлүмдөрүнүн 
кызматкерлеринин катышуусу зарыл. Топтук мамиле кылуунун натыйжасында 
коркунучтун түрлөрүнө, пайда болуу ыктымалдыгына, анын таасиринин жана 
кесепетинин даражасына карата ар кандай көз караштар алынды. Мисалы, 
аялдар коркунучтардын кесепетине абдан сезимтал экендиги байкалды – алар 
кырсыктын балдарга, көп балалуу үй-бүлөлөргө, жалгыз бой жашаган кары-
картаңдарга тийгизе турган терс кесепетин анык сыпаттап бере алышты.  

 2-кадам. Жеринде изилдөө. Түзүлгөн топ жеринде максималдуу сереп салуу 
үчүн карап жаткан аймактын эң бийик жерине чыгышкан. Бул этапта 
коомдоштуктун моделин иштеп чыгуу үчүн керектүү маалыматтар жыйналган 
жана коркунучтардын түрлөрү менен алдыда коркунуч туудурушу мүмкүн 
болгон аймактар аныкталды. Аймакка сереп салуу алдында катышуучулар 
Кыргызстанда кабыл алынган табигый кырсыктардын классификациясы, 
коркунучтарды тескөөдөгү коркунуч, тобокелчилик, аялуулук, дарамет, 
кырсык сыяктуу негизги түшүнүктөр менен таанышты.  

 3-кадам. Төмөндөгүдөй багыттар боюнча маалыматтар жыйналды: Кандай 
коркунучтар бар? Алар качан жана кай жерде пайда болушу мүмкүн? Мурда 
канча жолу болгон эле? Жашоочулардын кимисине жана инфраструктуранын 
кайсы объектисине көбүрөөк кооптуулук бар? Алардын кесепети кандай 
болушу мүмкүн? Коомчулуктун ресурстарынан эмнени колдонсо болот? 
Катышуучулар айылдын ичиндеги кооптуу жерлерде болушуп, жашоочуларга 
сурам жүргүзүштү, кырсыктардын тарыхын калыбына келтирүү үчүн биринчи 
кезекте улгайган адамдарды сурашты. Коркунучтун түрлөрүн, кырсыктын 
таасирине кабыла турган аймактарды, коргоо зарыл болгон инфраструктура 
объектилерин, аялуу үй-бүлөлөр жашаган үйлөрдү, ресурстарды (биринчи 
кезекте техникаларды), иче турган суунун запастык булактарын жана жер 
титирөөгө туруктуу үйлөрдү белгилөө үчүн шарттуу белгилер аныкталды.  

 4-кадам. Жыйналган маалыматтарды колдонуу менен, топ коркунуч 
карталарын түзүүнүн үстүндө иштеди. Мында катышуучуларга коркунучтарды 
картага түшүрүүнүн жалпы көрүнүшүнөн жыйынтык чыгаруу сунушталды. Бул 
болсо картага түшүрүүдө коркунучтар менен алардын кесепеттерин гана 
аныктабастан, ошондой эле даяр болуу жана жооп кылуу боюнча алдыдагы 
аракеттерди белгилөөгө да мүмкүндүк берди. Мисалы, эвакуациялоонун 
багыты, эвакопункттар, техника, чатырлар, боз үйлөр, суу кайнатуу үчүн 
титандар жана ӨК учурунда колдонула турган коомдоштуктардын башка 
ресурстары. Коркунуч картасынын негизи болуп, негизги коммуникацияларды, 
турак үйлөрдү, дарыяларды ж.б.у.с. белгилөө менен, калктуу конуштардын 
схемасы колдонулду.  

 5-кадам. Карталардын бет ачары. Бул баскычта айылдык куткаруулар менен 
гана эмес, ӨКМ райондук бөлүмдөрүнүн кызматкерлеринин жана Жарандык 
коргонуу боюнча 
райондук комиссиянын 
тийиштүү кызматынын 
катышуусунда 
кырсыктарды 
биргелешкен талдоо 
өткөрүлдү. Төмөнкү 
маселелер талкууланды: 
Коомдоштукту кандай 
коркунучтар 
кооптондурат? Мурда бул 
коркунучтар менен 
байланышкан кырсыктар 
болгон беле? Эгер болсо, 
адамдар ага чейин жана 
андан кийин эмне 
кылышкан? Кайсы 
аймактар көбүрөөк коркунучта турган? Бүгүнкү күнү иш кандай болуп жатат? 
Бул коркунучтардын калкка жана коомдоштуктун экономикасына тийгизген 
залалы кандай? Жаратылыш коркунучтарына кимдер көбүрөөк тушугат? 
Кайсы үйлөр жана инфраструктура объектилери кыйроого учурашы мүмкүн? 
Адамдардын жабыр тартышы менен материалдык жоготууларды кыскартуу 
үчүн эмне кылуу керек? Жалгыз бой энелерге, көп балалуу үй-бүлөлөргө, 
майыптарга, жалгыз бой кары адамдарга, жетимдерге ӨК учурунда кантип 
колдоо көрсөтүү керек? Табигый кырсыктын алдында коомчулуктун талуу 
жерин бекемдөө үчүн кандай чара көрүш керек? 

 
Таасир этүү жана жыйынтыктар  
 

 Картага түшүрүү – коркунучтарды тескөөнүн бардык баскычтарында, атап 
айтканда, даярдык баскычында эрте кабарлоо, митигация боюнча долбоорлорду 
иштеп чыгуу, алдын алууда, ӨК учурунда эвакуациялоо ж.б.у.с. кооптуу 
аймактарга байкоо жүргүзүү боюнча конкреттүү иш-аракеттерди иштеп чыгууга 
жардам берет. 

 Коркунучтарды картага түшүрүү жыйынтыгында эң кооптуу жана тез арада чара 
көрүлө турган коркунучтарды аныктоо жана алардын матрицасы менен 
жүргүзүлүүчү иштер күчөтүлдү. Көрсөтүлгөн коомдоштуктарда жер титирөө өтө 
коркунучту болуп эсептелет, бул болсо төмөндөгү иш-аракеттерди алдын ала 
иштеп чыгууга түрткү болду: турак-жай секторун, мектеп имараттарын, балдар 
бакчаларын, социалдык маданий объектилерди, инфраструктураларды тизмеге 
алуу, боз үй, чатыр, катуу отун жана жылытуучу каражаттар, таза суу, 
медициналык жардам көрсөтүүчү эвакопункттар менен жабдуу.  

 Коркунучтарды картага түшүрүү, өзгөчө кырдаалда коомдоштуктун даярдыгы 
жана кырсыкка жооп кылуу планы үчүн негиз болуп калды.  

Нарын облусунун Соң-Көл айылынын картасы 
 
 
Алынган сабактар 
 Калк коомдоштуктун өнүгүүсүн мындан ары пландоо үчүн, карта түзүү, 

коркунучтарды жана кооптуу жерлерди (кырсыктардын коркунучун азайтуу 
концепцияларынын негизги элементтеринин бири болуп эсептелген) 
анализдөөнүн маанилүүлүгүн түшүндү.  

 Коркунучтарды картага түшүрүү аркылуу боло турган коркунучтар жана мүмкүн 
болуучу кесепеттер жөнүндө коомдоштуктун билими жогорулады.  

 Коомдоштуктун тажрыйбасын талкуулоодо сын көз менен карап жана аны 
кийинки кубулуштар жана алардын себептери тууралуу билимдерди жайылтуу 
менен толуктоо керек.  

 
Кыйынчылыктар 
 
Жергиликтүү коомдоштуктун күчү менен картага түшүрүү ишинде негизги 
кыйынчылык, калктуу конуштун так картасынын/схемасынын жоктугу же аны алууга 
мүмкүн эместик эсептелет.  
Ошондой эле ар кандай иликтөө иштери мамлекеттик органдар тарабынан 
жүргүзүлүшү керек деген коомчулукта орун алган пикир бул иш-аракеттин 
башталышында бир катар кыйынчылыктарды пайда кылды.  
 
Кайталоого ылайыктыгы 
 
Өйдөдө баяндалган тажрыйба башка айылдардын кайталашына абдан ылайыктуу, 
анткени аны жүзөгө ашырууда анча кыйынчылык болбойт жана көп материалдык 
чыгымды талап кылбайт.  
 
 
 



 

 

13 

 
Коомдоштуктарды кооптондурган коркунучтар картасынын үлгүсү  

Кабарлоону күчөтүү

 

Бул кырсыкка кабылуу коркунучун азайтуу боюнча иш-чаралар жана кырсыктардын 
коркунучу жөнүндө калктын билимин өстүрүүгө багытталган коомдук маалымдоо 
процесси, мындай процесс табигый кырсыктардын коркунучтарын азайтуу үчүн өтө 
зарыл. Коомдук маалымдоонун өсүшү боюнча иш-чаралар жүрүш-турушту өзгөртүүгө 
жардам берип, бул болсо коркунучту азайтуу маданиятынын жаралышына алып 
келет. Билим жана кесипкөй көндүмдөр биздин өлкөдөгү көпчүлүк коомдоштуктарда 
бар, бирок көбүнчө толугу менен колдонулбайт. Жаратылыш кырсыктары менен 
күрөшүү дареметин түзүү жана аларды жеңүү механизмдерин өркүндөтүүгө 
багытталган салттык баалуулуктарды калыбына келтирүү үчүн өзгөчө күч аракеттер 
жумшалышы керек.  
 
Практикалык тажрыйба 
 
Кырсыктардын коркунучу жөнүндө коомдук маалымдоону күчөтүү алкагында БУУнун 
Өнүктүрүү программасынын кызматкерлери тарабынан кырсыктарга жооп кылуу 
жана даярдануу ыкмалары, кырсыктар коркунучу жөнүндө билимдерди жайылтууга 
багытталган жергиликтүү жамааттар үчүн тренингдер өткөрүлөт. Тренингдин 
жүрүшүндө катышуучуларга маалыматтык жана билим берүү материалдары 
берилет.  
Муну менен катар, коомдоштуктар билимдерди андан ары жайылтуу үчүн жеке иш-
чараларды жүзөгө ашырат.  
Коомдоштуктардын негизги кадамдары: 

 1-кадам: Жарандык комиссиянын (долбоордун жардамы менен түзүлгөн) 
катышуучулары болгон жергиликтүү өз алдынча башкаруу органдарынын 
кызматкерлери тарабынан жалпыга жеткиликтүү болгон жерлерде (мисалы, 
мектептерде, айыл өкмөтүнүн имараттарында ж.б.у.с.) табигый кырсыктардын 
тобокелдиги жөнүндө көргөзмөлөр уюштурулган  

 2-кадам: Тренингдин катышуучуларына берилген маалымат материалдыры 
(брошюралар жана буклеттер) коомдоштуктун жашоочулары арасына 
таратылат. Мында мектеп окуучуларынын арасында билимди жайылтууга 
көбүрөөк көңүл бурулат, анткени балдар үй-бүлөгө таасир бере алат жана 
таратылган маалыматтарды жакшы өздөштүрөт, көпчүлүк учурда мектепте 
алган сабагын үй-бүлө арасына жайылтат.  

 3-кадам: Калкка кабарлоо, аны топтоо жана эвакуациялоо боюнча иш-
аракеттерди иштеп чыгуу алкагында кырсыкка жооп кылуу боюнча 

машыгууларды өткөрүү. Мында калк кырсыктарга жооп кылуу жана даярдык 
боюнча негизги билимдер менен дагы бир жолу таанышат.  

 
Таасир этүү жана жыйынтыктар 
 

 Маалымдоо компаниясынын негизинде жаратылыш кырсыктары жөнүндө 
негизги билимдер ошол жерде жайылтылат, бул болсо коопсуздук 
маданиятын түзүү үчүн негизди түзөт.  

 Жергиликтүү өз алдынча башкаруу органдарынын жана коомдоштуктун 
биргелешкен иш-аракеттери өнөктөш мамилелер үчүн негиз түзөт.  

 
 
 Алынган сабактар  
 
Билимди натыйжалуу берүү үчүн жергиликтүү шарттарга жана салт-санааларга 
ылайыкташтыруу керек.  
Калкты окутуунун интерактивдүү ыкмалары теорияны берүүчү адаттагы сабактан 
натыйжалуу болот.  
 Маалымат материалдарынын үлгүсү 

Кыйынчылыктар  
 
Маалымат компаниясын уюштуруудагы кыйынчылыктар, өз кезегинде акы 
төлөнбөгөн кошумча жүктөлгөн коомдук иштерде жергиликтүү өз алдынча башкаруу 
органдарынын кызматкерлеринин кызыкдар болбогондугу эсептелет.  

Кайталоого ылайыктыгы 
 
Жогоруда баяндалган тажрыйба жамааттын кайталашына абдан ылайыктуу, анткени 
маалымат компаниясынын негизги элементтери уюштуруучулук болуп, көп каржылык 
чыгымдарды талап кылбайт.  
  

Ыктыярдуу куткаруучу командалар  

 
Табигый кырсыктардын алдында калктын кооптуулугунун негизги себептеринин 
бири, анда тийиштүү билим менен көндүмдөрдүн жоктугу, жергиликтүү өз алдынча 
башкаруу органдарынын даярдык деңгээлинин төмөндүгү, ошондой эле өлкө 
калкынын көпчүлүк бөлүгү жашаган айыл жергесинде өзгөчө кырдаалдарды алдын 
алуу жана жоюу боюнча иш-чараларды өткөрүү үчүн жергиликтүү өз алдынча 
башкаруу органдарында күч менен каражаттын жетишсиздиги эсептелет. Анан да 
өзгөчө кырдаалдарда чоң жоготууларга ашкере борборлоштурулган жана ар кандай 
кырсык түрлөрүнө карата аймактарда мамлекеттик жооп кылуу тутумунун жетиштүү 
өнүкпөгөндүгү алып келет.  
  
Жаратылыш кырсыктары болгондо жергиликтүү калк жаратылыш кырсыктарына 
биринчи болуп жооп кылуусу керек. Практика көрсөткөндөй, өз убагында жооп кылуу 
жана жабыркагандарга жардам көрсөтүү, жабыр тартуучулардын санын жана 
материалдык чыгымды бир кыйла азайтат.  
 
Биздин өлкөдө өзгөчө кырдаалдарда жабыр тарткандарга өз учурунда жардам 
берүүчү мамлекеттик авариялык-куткаруучу түзүлүш (АКТ) ири шаарларда 
(борбордо жана облустук борборлордо) жана пайдалуу кендерди казып алуучу 
өндүрүш жайгашкан калктуу конуштарда гана бар. Мында жергиликтүү өз алдынча 
башкаруу органдары жабыр тартуучуларга өз убагында жардам көрсөтүү, тиешелүү 
авариялык-куткаруу иштерин жана башка өзгөчө кырдаалдардын кесепеттерин жоюу 
боюнча кечиктирилгис иштерди жүргүзүү максатында өзгөчө кырдаалдар пайда 
болгон аймакка аларды киргизүү үчүн АКТга ээ эмес.  
 
 
Практикалык тажрыйба 
 
БУУнун Өнүктүрүү программасынын алкагында табигый кырсыктардын коркунучун 
тескөөгө катышуучу коомдош топторду, айылдык куткаруучу командаларды (АКК) же 
ыктыярдуу куткаруу топторун түзүү максатында коомдоштуктарга жардам 
көрсөтүлгөн.  
АКК БУУнун Өнүктүрүү программасынын бардык пилоттук коомдоштуктарында 
түзүлгөн (2006-жылдан баштап, 71 айылдык куткаруучулар командасы түзүлгөн).  
АККны түзүү боюнча коомдоштуктун негизги кадамдары: 

 Биринчи кадам – ыктыярдуу куткаруучулар командасын түзүү жана алардын 
мүчөлөрүн тандоо үчүн айыл жашоочуларынын чогулушун өткөрүү. Ыктыярдуу 
командалардын катышуучулары дене тарбия даярдыгы жакшы жана ар кандай 
кырсык учурунда жашоочуларга жардам көрсөтүүгө даяр жергиликтүү 
жашоочулардын ичинен жамаат тарабынан тандалат. Команданын жалпы 
саны 15тен 20 адамга чейин түзүлөт.  

Практикада айылдын ыктыярдуу куткаруучуларынын командири болуп айыл 
башчысы шайланат, анткени ал айылдагы кырдаалдар менен жакшы тааныш, ал 
жергиликтүү өз алдынча башкаруу органынын жооптуу адамы катары 

коомдоштукта коомдук иш-чараларды өткөрүү боюнча белгилүү бир укуктарга 
жана милдеттерге ээ. АККга ар кандай жааттагы адистер: медиктер, инженерлер, 
электриктер, фермерлер, кесипкөй айдоочулар ж.б.у.с. айыл жашоочулары мүчө 
болуп кирет. АККнын ар бир мүчөсү ӨК учурунда же андан кийин тигил же бул 
жааттагы иштерге жооп берет.  

 Экинчи кадам – АКК мүчөлөрүн окутуу жана командалардын түзүмүн иштеп 
чыгуу. Долбоордун жарамды 
менен АКК мүчөлөрүн окутуу, 
төмөнкү темалар боюнча 
жүргүзүлөт: ӨК учурунда тескөө 
жана даярдык, коомдоштуктун 
даярдык жана жооп кылуу планы, 
жабырлануучуларга биринчи 
жардам.  

 
Окутуунун акыркы этабы болуп, 
өзгөчө кырдаалдарга жооп 
кайтарууда АККнын иш-аракеттерин 
жакшыртууга багытталган машыгуу 
болуп эсептелет.  
Командалардын түзүмү коомдоштук тарабынан жергиликтүү шарттарга 
(болгон коркунучтар жана коомдоштуктун даремети) жараша аныкталат, 
мисалы, кээ бир коомдоштуктарда үй жаныбарларынын ылаңдары менен 
иштөө боюнча атайын топтор (звенолор) түзүлгөн (эризоотийдин алдын алуу 
боюнча топ). 
Көпчүлүк учурда командалар төмөндөгүдөй түзүмдөрдөн турат: 

1. Кабарлоо, байланыш жана чалгындоо звеносу (3-4 адам); 
2. Куткаруу жана эвакуациялоо звеносу (5-7 адам); 
3. Медициналык звено (2-3 адам); 
4. Материалдык-техникалык жана транспорт жактан камсыздоо звеносу 

(5-6 адам). 
 

 Үчүнчү кадам – коркунучтарды картага түшүрүү жана кооптуу жерлерди 
анализдөөнүн жыйынтыгына негизделген өзгөчө кырдаалдарга жооп кылуу 
жана даярдык пландарын иштеп чыгуу (коркунучтуу жана кооптуу жерлерди 
анализдөө процесси “Коркунучтарды аныктоо жана картага түшүрүү” 
бөлүгүндө толук жазылган).  

 
Пландардын түзүмү болгон жаратылыш шарттарын жана коркунучтарын, өзгөчө 
кырдаалдардын таасиринен келип чыгуучу кесепеттерди, өзгөчө кырдаалдар 
пайда болгондо аткарылышы зарыл иш-чаралар жана кырсыктарга карата 
даярдык боюнча иш-чараларды башкаруу органдарын сүрөттөөдөн турат.  
  

  
 . 

Айылдык куткаруучу команданы түзүүдө баяндалган тажрыйбаны колдонуу 
Кочкор районунун Чолпон айыл өкмөтүндө иш жүзүндө абдан ийгиликтүү 
болду. Аталган айыл округундагы бир айылда АККны түзүү боюнча БУУнун 
Өнүктүрүү программасынын долбоору көмөк көрсөткөндөн кийин, жергиликтүү 
өз алдынча башкаруу органы жана жергиликтүү жааматтын демилгеси менен 
айыл округунун башка айылдарында куткаруучулар командалары түзүлгөн 
(бардыгы 7 айылда). 
 
Айылдык куткаруучулар командасы өз айылындагы өзгөчө кырдаалдын 
кесепеттерин жоюуга активдүү гана катышпастан, кошуна жааматтарга дагы 
жардам беришет. Буга Аксы районундагы Жерге-Тал айылындагы 
командалардын ошол эле райондун Райкомол айылындагы 2010-жылы жүз 
берген жер көчкүнүн (анын натыйжасында 16 адам каза болгон) кесепеттерин  
жоюуга катышкандыгы мисал боло алат. Ыктыярдуу команда жабыр 
тарткандарга жардам берүү үчүн биринчилерден болуп жетишкен.  
   

Айылдык куткаруучу командалар машыгууда  
 
Айылдык куткаруучу командалар БУУнун Өнүктүрүү программасынын долбоорунун 
жардамынын аркасында, кырсыктардан алдын алуу, жооп кылуу жана аларды жоюу 
боюнча иштерди жүргүзүүдө керек болуучу жабдуулар жана шаймандар менен 
камсыз кылынат. Жабдуулардын курамына: атайын кийимдер, шанц шаймандары 
(күрөк, лом ж.б.у.с.), электр жабдуулары (генератор, өткөргүчтөр, фонарлар) жана 
мегафондор кирет.  
АКК командирлери да долбоордун жардамы менен атайын мамлекеттик 
куткаруучуларды даярдоо борборлорунда окушуп, куткаруучу наамын тастыктаган 
сертификат алышат.  
 
Корутундулар жана жыйынтыктар  
 
 

 Айылда ыктыярдуу куткаруучу командаларды түзгөндө, кырсыкка даярдык бир 
кыйла жогорулайт жана жаратылыш кырсыктары алдында коомдоштуктун 
кооптуулугу азаят.  

 АКК мүчөлөрү кырсык коркунучтарын азайтууга багытталган бардык иш-
чараларга катышат (кооптуулукту баалоо, коркунучтарды картага түшүрүү, 

даярдыкты пландоо, коркунучка мониторинг жүргүзүү, эрте кабарлоо, 
коркунучтарды жеңилдетүү боюнча түзүмдүк чараларды иштеп чыгуу жана 
ишке ашыруу ж.б.у.с.). 

  
  
Алынган сабактар  

  
 Табигый кырсыктардын коркунучтарын тескөөгө катышуучу жеке курамдарды 

түзүү коомдоштуктардын ресурстарды мобилизациялашына түрткү берет.  
 Ыктыярдуу командалардын туруктуулугу үчүн, социалдык жана каржылык жаатта 

командалардын катышуусун жөнгө салуучу чараларды иштеп чыгуу керек 
(мисалы, салык жеңилдиктери, камсыздандыруу, ж.б.у.с.). 

 

Айылдык куткаруучу командалар өзгөчө  
кырдаалдын кесепеттерин жоюу жана кырсыкты алдына алуу боюнча иш-чараларда  

 
 
Кыйынчылыктар 
 
АККны түзүүдөгү негизги кыйынчылыктар, командаларды түзүү жана алдыдагы иш-
аракеттерди жөнгө салуучу укуктук актылардын толук эместиги болуп эсептелет. 
Анын үстүнө колдонуудагы укуктук актылар командалардын түзүмүн жана курамын 
жөнгө салбайт, командалардын керектүү жабдууларынын ж.б.у.с. минималдык 
тизмесин белгилеген ченемдер жок.  
Ошондой эле куткаруучу командаларды түзүдө кыйынчылыктардын бири, 
командаларды жабдуулар менен камсыз кылуу болуп саналат, анткени көптөгөн 
жергиликтүү өз алдынча башкаруу органдары мамлекеттин колун карап 
отургандыктан, куткаруучуларга жабдуу сатып алуу үчүн ашыкча каражаттары жок.  
 
Кайталоого ылайыктыгы  
 
Аталган тажрыйба кайталоого абдан ылайыктуу. Куткаруучулар командасы иш 
жүзүндө атайын техникалык каражаттарды колдонбостон эле, кесепеттерди алдын 
алуу жана жоюу боюнча өтө көлөмдүү иштерди аткарышат. Мындай иштерде көп 
керектелүүчү щанс шаймандары (күрөк, замбил, чукулдук ж.б.у.с.) бардык үй 
чарбаларында бар.  

Калкка кабарлоо 

 

 Эрте кабарлоо тутуму Табигый кырсыктардын коркунучтарын азайтуунун маанилүү 
элементи болуп эсептелет, анткени алар өнүгүү жаатындагы жетишкендиктерди 
жаратылыш кырсыктарынан жана алардын кесепеттеринен сактап калууга жардам 
берет. Алар натыйжалуу болуш үчүн калкка багытталып, төмөндөгүдөй 
элементтерди камтышы керек: 
 

Коркунучтарды 
билҥҥ 

Кабарлоо кызматы 
жана мониторинг 

Маалыматтык 
башкаруу 

Жооп кылууга 
жөндөмдҥҥлҥк 
(Жооп аракети 

менен) 

Коркунучтарды 
баалоо үчүн 
маалыматтарды 
тутумдуу 
топтоо. 
 
Кооптуу жана 
талуу жерлер 
жөнүндө канчалык 
деңгээлде 
маалымат бар? 
Алар эмнеден 
көрүнөт?  
Коркунучтар 
картасы барбы 
жана 
маалыматтар 
кеңири 
жеткиликтүүбү?  
 

Эрте кабарлоо 
кызматын жана 
мониторингди 
жайылтуу.  
 
 
Мониторинг 
макулдашылган чек-
ченемдер боюнча 
жүргүзүлөбү? 
Илимий базада 
болжолдоо 
негизделгенби? 
Алдын алуу тутуму 
так жана өз 
убагында ишке 
ашырылабы? 
 
  

Коркунучтарды 
маалыматтык 
башкаруу. 
 
 
 
Алдын алуу тутуму 
менен коркунучта 
калгандардын баары 
камтылганбы? 
Алдын алуу тутуму 
жана коркунучтар 
түшүнүктүүбү? 
Алдын алуу боюнча 
маалымат ачык- 
айкын жана 
пайдалуубу? 
 
  
  

Улуттук жана 
жергиликтүү 
деңгээлде жооп кылуу 
механизмдерин 
түзүү. 
 
Даярдык жана жооп 
кылуу боюнча 
текшерилген жана 
бекитилген план 
барбы? 
Жергиликтүү 
ресурстар жана 
билимдер 
колдонулдубу? 
Эрте кабарлоого 
калк даярбы? 
 
  

Булагы: Табигый кырсыктардын коркунучтарын азайтуу боюнча колдонмо (ISDR). 

  
Төрт элементтин биринен баш тартуунун айынан бүтүндөй тутум иштен чыгышы 
мүмкүн.  
 
Эрте кабарлоо тутумдары ар кандай формада болушу мүмкүн, алардын адамдарды, 
мал-мүлктү, инфраструктураны жана айыл чарба жерлерин сактап калууда мааниси 
чоң экендиги ырасталды. Эрте кабарлоо тутуму менен жайылтылган маалымат 
болушунча так, өз убагында жана ынанымдуу берилиши керек, анткени адамдар ага 
ишенип, тиешелүү чараларды көрүүгө тийиш. Адамдар коопсуз жер кайда экендигин 
жана ага кантип жетүүнү билиши абзел.  
Эрте кабарлоонун натыйжалуулугун камсыз кылуу үчүн ал калкка багытталышы 
керек. Мындай тутумдун максаты, жаратылыш кырсыктарына кабылган жеке 
адамдар менен коомдоштуктардын даремет-мүмкүнчүлүгүн алар тарабынан майып 
болууну, өлүмдү, мүлктүк залалдар менен жоготууну (жашоо-тирилик каражаттарын 
жоготууну камтуу менен) азайтуу үчүн кабыл алынган керектүү жана заманбап 
чараларды колдонууда турат 
  
Практикалык тажрыйба  
 
Пилоттук коомдоштуктардагы КАЭС усулунун негизинде эрте кабарлоо тутумун түзүү 
боюнча тренинг өткөрүлдү. 

Ишке ашыруучу негизги кадамдар: 

 Биринчи кадам – бардык коркунуч түрлөрүн индентификациялоо, 
коомдоштуктардын каржылык, техникалык, социалдык талуу жерлерин 
аныктоо, алардын эң зарылдарын белгилөө, коркунучтарды тескөөдө 
колдонулуучу ресурстарды табуу. Бул аракеттер райондук деңгээлдеги 
аткаруу бийлигинин органдарынан өнөктөштөрдү жана коомдоштуктун бардык 
ички тараптарын тартуу менен биргелешип талдоонун негизинде жүргүзүлөт. 
Коркунучтарды баалонун толук баяндамасы (коркунучтарды картага түшүрүү) 
“Коркунучтарды аныктоо жана картага түшүрүү” бөлүгүндө жазылган.  

 Экинчи кадам – коркунучтуу аймактарды жана калктын аялуу катмары менен 
инфраструктура объектилерин аныктагандан кийин айылдык куткаруучулар 
жеткиликтүү каражаттарды колдонуу менен туруктуу мониторинг жүргүзүүнүн 
жол-жобосун иштеп чыгышты.  
Мисалы, эрозиянын натыйжасында “Тармал-Саз” участкасындагы турак-
жай үйлөрүнө кырсык коркунучу жогорулашы менен Каракол-Сөөк (Кочкор 
району, Чолпон айыл округу) дарыясынын нугун өзгөрүүсүн картага 
түшүрүү. Соң-Көлдө (Кочкор районунун Соң-Көл айыл округу) мал жаюу 
учурунда 
жаныбарлардын 
эпизоотийин алдын 
алуу боюнча топтогу 
айылдык 
куткаруучулардын 
кыдырышы, жер 
көчкүсүнө зымдарды 
тартуу жолу менен жер 
көчкү участкаларын 
байкоо (Ай-Суу 
районундагы Боз-Учук 
айыл округу). Айылдык 
куткаруучулар 
командасынын курамында эрте кабарлоо жана кооптуулукту жараткан 
участкаларга мониторинг жүргүзүү боюнча звенолор түзүлгөн. 
Кабарлоочулардын баарынын аттары бар, эгерде кырсык жүз бере турган 
болсо, атчандар тобу аркылуу кабарланат, аймак кабарлоо участкаларына 
бөлүнүп, аларга конкреттүү куткаруучулар бекитилип, бөлүштүрүлгөн.  

 Үчүнчү кадам – эрте кабарлоонун негизги катышуучулары: Кыргызгидромет, 
ӨКМнын райондук бөлүмү, Жарандык коргонуу боюнча комиссиянын райондук 
кызматы, айыл өкмөтү, айылдык куткаруучулар командасы аныкталды. 
Айылдык куткаруучулар дайыма жаңыртылып туруучу байланыш барагын 
иштеп чыгышты, анда өзгөчө кырдаалдарды жөнгө салуудагы бардык негизги 
адамдардын даректери менен телефондору көрсөтүлгөн.  
Маалымат берүүнүн жол-жобосу иштелип чыккан (маалымат так жана айкын 
болууга тийиш) – качан жана кай жерде эмне болгону, анын кесепеттери, 
куткаруучулар тарабынан кандай иш-аракеттер аткарылууда, кошумча эмне 
кылуу керек, кырсык жөнүндө маалыматты ким берди? Мына ушуларды 
камтышы керек.  

 Төртүнчү кадамда эрте кабарлоо жана айылдык куткаруучуларды жыйноо 
боюнча машыгуулар өткөрүлүп, аларда калкка кабарлоонун негизги 
баскычтары иштелип чыккан. Негизги принциптери: өз убагында ыкчам 
аракеттенүү, маалыматтын айкындыгы жана “зыян келтирбе” эрежесин сактоо, 
анан калкка кабар берүүдө дүрбөлөңгө жол бербөө керек. Ошондуктан калкка 

кабар берүүдө ӨКМ менен бирге машыгууларга катышкан жана тренингден 
өткөн айылдык куткаруучулар тартылды. Машыгуу комплекстүү мүнөздө 
болду.  

Мисалы, машыгуу учурунда эрте кабарлоо тутуму эле эмес, мектеп 
окуучуларын эвакуациялоо, унаа менен ташуу жана жабыр тарткандарга 
биринчи жардам көрсөтүү ыгы да иштелип чыккан. Машыгуудан кийин ар бир 
окуучу мектеп коңгуроосунун узакка тынымсыз шыңгырашы мектеп 
имаратынан чыгуу чакырыгын түшүндүрөрүн билет, ошондуктан ал 
белгиленген багыт боюнча коопсуз жерге дүрбөлөңсүз чыгышы абзел.  

  
 
Тыянактар жана жыйынтыктар 

 Иш-чаралардын жыйынтыгы кырсыкты эрте алдын алуу тутуму жайылтылып 
коомдоштуктун денгээлинде коркунучтарды тескөөнүн жаңы институттарынын 
мүчөлөрү – жарандык коргонуу боюнча комиссиянын мүчөлөрү жана 
ыктыярдуу куткаруучулар өзгөчө кырдаалга карата натыйжалуу жооп кылуу 
боюнча өздөрүнүн билимин жана жөндөмдүүлүгүн жогорулатышты. Ошол эле 
учурда айылдык куткаруу командаларын байланыштын жана кабарлоонун 
техникалык каражаттары менен жабдуу маселеси да курч бойдон турат. 

 Тоо жергесиндеги коомдоштуктарда кабарлоонун атчандар тобу түзүлгөн, 
алар, бийик тоолуу шарттарда, өңгүл-дөңгүл жерлерде ӨК учурунда маалымат 
берүүдө абдан натыйжалуу (өзгөчө жер титирөөдөн авто унаа жолдору, 
көпүрөлөр бузулганда, уюк байланыш үзүлүп калганда).   

  Маалымат берүүнүн жол-жобосу иштелип чыккан, байланыш барактары 
түзүлгөн, кабарлоо жана айылдык куткаруучуларды жыйноо тартиби иштелген, 
кабарлоо карталары менен схемасы түзүлгөн.  

  
 
Алынган сабактар 
 Жергиликтүү калктын эрте кабарлоо тутумун долбоорлоо (пландоо) менен 

эксплуатациялоого жана кармап турууга катышуусу ал тутумдун ар бир адамга 
кабарды жеткирүү мүмкүнчүлүгүн жогорулатат.  

 Тутумдун натыйжалуу иштеши үчүн кызыккан тараптар менен тутумдун негизги 
катышуучуларынын ортосунда координациялоонун алгылыктуу механизмин түзүү 
керек.  

  
 
 
 
 
 

 Кочкор районунунТуз 
айылындагы атчандар 
түзүмү 

Коркунуч белгисин берүүчү 
түзүлүш  
 
 
 
 
 
 

 
Кыйынчылыктар 
Негизги жана курч көйгөй – бул айылдык куткаруучу командаларды кымбат турган 
(коомдоштуктар жана жергиликтүү өз алдынча башкаруу органдары үчүн) жана 
пайдаланууда татаал болгон (адистерди кармоо зарыл) кабарлоо жана техникалык 
байланыш каражаттары менен жабдуу.  
  
 
Жайылтуу мүмкүнчүлүгү 
Заманбап техникалык каражаттарсыз (коркунучту табуу, мониторинг тутуму, 
кабарлоо схемасы, аракеттерди иштеп чыгуу) жана үн белгилерин берүүсүз 
кабарлоо тутумун түзүү жаатындагы тажрыйба жакшы жайылтуу мүмкүнчүлүктөрүнө 
ээ.  
  

Кырсыктардын коркунучтарын азайтуу боюнча иш-чаралар  

 

БУУнун Өнүктүрүү программасынын “Табигый кырсыктар коркунучтарын тескөө” 
программасынын иш-аракеттеринин негизги багыттарынын бири, митигациялык иш-
аракеттерде (же жаратылыш кырсыктарын азайтуу боюнча түзүмдүк иш-чараларды 
аткарууда) жергиликтүү дареметти күчөтүү болуп эсептелет. Бул иш-чаралар 
жергиликтүү өз алдынча башкаруу органдарынын кызматкерлерин, айыл өкмөтүнүн, 
ЖККлар (жарандык коргонуу боюнча комиссия) менен КАК мүчөлөрүн жергиликтүү 
коомдоштуктарды окутуудан баштап, митигациялык долбоорлорду иштеп чыгып, 
жүзөгө ашыруу менен аякталат.  
Программа митигациялык долбоорлорду ВПП, БУУ, ӨКМ жана жергиликтүү бийлик 
органдары, ошондой эле эл аралык жана коомдук уюмдар менен бирге ишке ашырат 
жана инфраструктуралардын маанилүү объектилерин калыбына келтирүү аркылуу 
Бириккен Улуттар Уюмунун Азык-Түлүк программасынын жардамы менен тамак-аш 
коопсуздугу үчүн шарт түзүлөт (эмгек акы үчүн азык-түлүк берүү менен гана эмес, 
инфраструктуранын маанилүү объектилерин калыбына келтирүү аркылуу да).  
  
Төмөндө жаратылыш коркунучтарын азайтууну жана ошол райондун экологиялык 
абалын жакшыртууну камсыз кылган митигациялык долбоорлордун бири 
баяндалган.  

«Аң-Арык айылында коллектордук-дренаждык тутумдарды калыбына 
келтирҥҥ жана биодренаж жҥргҥзҥҥ»  

Долбоор пилоттук коомдоштуктардагы митигациялык ишмердиктин алкагында 
жамааттардын аялуу катмарын тартуу аркылуу жер астындагы суулардын деңгээлин 
төмөндөтүү максатында суу каптаган аймактарда дренаждык каналдарды тазалоого 
жана нымды сүйгөн дарактарды (терек, тал) отургузууга багытталган.  

2009-жылы БУУӨП «ТККТ» программасынын жардамында Москва районунун 
Предтеченск айыл өкмөтүндө жамааттык деңгээлдеги табигый кырсыктардын 
коркунучтарын тескөө институттары – Жарандык коргонуу боюнча комиссия (ЖКК), 
айыл өкмөтү жана Аң-Арык, Предтеченск айылдарындагы айылдык 
куткаруучулардын командасы түзүлгөн. Табигый кырсыктардын коркунучтарын 
Айылдык куткаруучулар “коркунучтарды, мүмкүнчүлүктөр менен кемчиликтерди 
анализдөө” - кырсыктарды азайтуунун эл аралык стратегиясынын усулдарынын 
негизинде Предтеченск айыл округунунда ӨКга даярдык жана жооп кылуу планын 
иштеп чыгышты. Бул документтин негизги багыты Москва районун райондук ЖКК 
кызматы менен макулдашылган жер астындагы суулардын көтөрүлүү коркунучун 
азайтуу боюнча түзүмдүк митигация болуп эсептелет.  

Предтеченск айыл округунун жакырчылык деңгээли 51%ды түзөт. Айыл өкмөтүнүн 
митигация жүргүзүү үчүн техникалык жана материалдык каражаты жок. 
Коомдоштуктун жашоочуларынын социалдык жактан начарлыгы жаратылыш 
кырсыктары менен кошо күчөөдө - айыл жер астындагы катуу жана орточо суу 
каптоочу аймакка кирет (ПГВ). Айылдык куткаруучулар Кыргыз Республикасынын 
Өзгөчө кырдаалдар министрлигинин райондук бөлүмү менен бирге аталган 
кырсыктын коркунучунда турган 149 турак үй, анда жашаган 143 үй-бүлө - 424 адам 
(алардын ичинен 79 бала, 11 майып, 64 пенсионер) 4,47 га. короо алдындагы 
участкалар, айыл ичинде 900 метр жол, электр линиясынын 18 мамысы, 1 
трансформатор бар экендигин аныкташкан. Кыш мезгилинде жер алдындагы суулар 
жер төлөлөрдү каптап, тамдарды тоң көтөрүп чыгат. Бир канча кышкы сезондордо 
пайдубал бир нече жолу көтөрүлөт жана түшөт, натыйжада үйдүн дубалы бузула 
баштайт да, үй авариялык (жашоо үчүн кооптуу) абалга келет.  

Жер астындагы суу каптоолордун экинчи коркунучу – жер төлөлөрдү азык-
түлүктөрдү сактоо үчүн колдонуу мүмкүн эместиги, бул болсо сатууга жана жеке 
керектөөгө багытталган айыл-чарба продуктыларынын көлөмүн бир кыйла 
кыскартат. Экинчи кесепетке турак үйлөрүндөгү жана чарбалык курулуштардагы 
өрттөрдүн пайда болуу коркунучун киргизсе болот. Нымдуулуктын натыйжасында 
дубалдар жана электр өткөргүчтөр көгөрөт, бул болсо электр зымдарынын ачылып, 
бири-бирине тийип калышына жана приборлорунун күйүп кетишине алып келет. 
ЖАСтын деңгээлинин көтөрүлүшү безгек жана тери ооруларынын да пайда болуу 
коркунучун жаратат, өзгөчө балдарда. ЖАСтын деңгээлинин көтөрүлүшү 
коомдоштуктун экономикасында зор мааниге ээ огороддук участкаларды 
колдонуудан чыгарат. Компенсациялар, кредиттер, гуманитардык жардамдарды алуу 
көйгөйдү чечүүгө жардам бербейт.  
  
Практиканы баяндоо 
 
2010-жылы БУУнун “Иш үчүн азык-түлүктөр” Бүткүл дүйнөлүк азык-түлүк 
программасынын жана БУУӨП “Табигый кырсыктардын коркунучтарын тескөө ” 
долбоолорунун колдоосунда, айылдык куткаруучулар жана жашоочулар 
Предтеченск жана Аң-Арык айылдарынын аймагындагы “Абакир”, “Муратбек”, 
“Түгөлбай” жана “Чыгыш” каналдарынан 14070 м. куб. көлөмүндөгү топуракты алып 
чыгуу менен, 4 коллектордук-дренаждоо тутумун кол күчү менен тазалашкан.  

КДТ КДТти кол менен тазалоонун жыйынтыгын бекемдөө үчүн 2011-жылдын 
жазында жер астындагы орточо суу каптоо аймагына 60 миң түп кадимки терек жана 
жапайы талдар отургузулган. Долбоордун мааниси токой отургузуу – биологиялык 
дренаж жүргүзүү болгон, анын натыйжасында нымды сүйгөн дарактардын 
тамырлары жер астындагы сызылып топтолгон сууларды өзүнө сиңирип, ашыкча 
нымды жалбырактары жана бутактары аркылуу бууландырат. Айылдын 
жашоочулары жана куткаруучулары долбоорду иштеп чыгууда мындай жагдайларды 
эске алышкан: 

 жер астындагы суулардын деңгээлин төмөндөтүү көйгөйүн түп тамырынан 
чечүү максатында биодренаж митигациянын түзүмдүк объектилери - 
коллектордук-дренаждоо тутумун тазалоо менен чогуу жүргүзүлөт.  

 биодренаж анча көп материалдык-техникалык каражаттарды талап кылбайт, 
бул болсо азыркы дотация абалындагы айыл өкмөтүнүн жана өлкөнүн 
фермерлеринин көпчүлүк бөлүгүнүн каржылык абалына ылайык келет; 

 тазалоо жана КДТти калыбына келтирүү менен бирдикте жүргүзүлгөн 
биологиялык дренажды КДТ техникалык жактан ишке ашырууга болот. Бак-
дарактарды жана айыл чарба курулуштары үчүн теректерди отургузуу – 
жергиликтүү дыйкандын ишмердигинин салттуу көрүнүшү; 

 биодренаж 3 жылдан кийин жакшы жыйынтык берет. 1  Жер астындагы 
суулардын каптоо коркунучун азайтуудан сырткары, долбоордун 
жыйынтыктары экологиялык-мелиоративдик фондду калыбына келтирүүгө 
мүмкүнчүлүк берет.  

 теректердин аянтын үнөмдүү пайдалануу, коомдоштуктун туруктуу өнүгүүсүнө 
жардам берет, долбоор милдеттҥҥ тҥрдө жаңыртуу жана калыбына 
келтирҥҥ иштерин жүргүзүү менен айыл курулуштары үчүн теректерди 
колдонууга багытталат. 6 жылдан кийин курулуш жыгачынын болжолдуу 
көлөмү 1000 теректи даярдагандан кийин 240 куб м түзөт, бул болсо бүгүнкү 
күндүн баасы менен алганда 840 миң сомго жакын.  

  
Митигациялоонун алкагында отургузулуучу көчөттөрдү, отургузула турган жерди, 
сугат үчүн арыктарды даярдоону камтыган иштердин комплекси аткарылган. 
Отургузулган көчөттөрдү мындан ары карап-багуу жана кайтаруу (бирөөлөрдүн 
кыюусунан, малдын тебелешинен) айыл өкмөтү же айылдык куткаруучулар 
тарабынан жүзөгө ашырылат.  
Бак дарактар отургузула турган жерди тандоо, Москва районунун суу чарба жана 
мелиорация райондук башкармалыгынын адистери тарабынан жүргүзүлгөн. Бак-
дарактарды жана көчөттөрдү отургузуу материалдарын даярдоо, сугатты уюштуруу 
менен байланышкан техникалык маселелерди чечүүнү адис гидромелиоратор 
Жаилов А. аткарган.  

                                                 
1 Ф.А. Бараев, А.Г. Шеров. Био-жаслама дренаждык системаларды чарбаларга жайылтуунну негизинде сугат жерлеринин 

экологиялык абалын жакшыртуу.    

 Долбоор ишке ашырылып жаткан жердин сүрөтү 
 
 
Таасир этүүлөр жана жыйынтыктар 
2010-2011-жылдардагы митигациялоонун натыйжасында Предтеченск айыл 
өкмөтүндө узундугу 6880 м болгон КДТ тазаланган, 176 турак-жай үйү, 2 
фельдшердик-акушердик пункт, мектеп имараты, клуб, китепкана, мечит, эки 
трансформатор жер астындагы суулардын таасиринен корголгон, 70 га айдоо аянты 
сакталып калган. Кыргыз Республикасынын Өзгөчө кырдаалдар министрлигинин 
райондук бөлүмүнүн кызматкерлеринин жана жергиликтүү жашоочулардын пикири 
боюнча, жер астындагы суулардын деңгээли бир кыйла төмөндөгөн. 2010-2011-
жылдары Предтеченск айыл округунун жашоочуларынан турак-жайынын авариялык 
абалы же ЖАСтын таасирлери жөнүндө бир дагы арыз келип түшкөн эмес. Бул 
долбоор 258 катышуучуга иш берген (анын ичинен 48 аял), 31,3 тонна ун жана 2,9 
тонна өсүмдүк майын Бириккен Улуттар Уюмунун Азык-Түлүк программасынын 
колдоосу менен эмгек акы катарында алышкан. Бул болсо жаратылыш кырсыгынын 
алдында жакыр үй-бүлөлөрдүн кооптуулугун гана азайтпастан, азык-түлүк 
коопсуздук шарттарын да түзгөн. Бул ишмердиктин кошумча натыйжасы катары, 
жумушсуздарга убактылуу жумуш таапберүү жана 2010-2011-жылдардагы 
Кыргызстандагы социалдык чыңалууну азайтууга көмөктөшүү болду. Жардам 
алуучулардын жалпы саны 417 үй-бүлө же 2008 адамды түздү.  
  

 
Алынган сабактар 

 Митигациялык долбоорлорду ишке ашыруудан кийин коомчулук күч бирдикте 
болсо, өзгөчө кырдаалдарды алдын алуу боюнча абдан татаал маселелерди да 
чечүүгө боло тургандыгын түшүнүштү.  

Координациялоо 

  

 Жаратылыш кырсыктардын коркунучтарын тескөө процессинин катышуучуларынын 
жана өнөктөштөрдүн иш-аракеттерин координациялоо коюлган максаттарга 
жетүүнүн маанилүү жагдай-шарттарынын бири болуп эсептелет.  
Ош облусунун Курбу-Таш айылындагы Жалпак-Таш айылдык округу тарабынан 
Табигый кырсыктардын коркунучтарын азайтуу боюнча түзүмдүк иш-чаралардын 
бардык кызыкдар тараптардын катышуусу менен ийгиликтүү ишке ашкандыгы 
төмөндө келтирилген практикада көрсөтүлдү.  
  
Практикалык тажрыйба  
2011-жылдын сентябрь айында Ош облусунун Өзгөн районунун Жалпак-Таш айыл 
өкмөтүндө Шор-Суу дарыясы аркылуу өтүү үчүн көпүрөнүн курулушу башталган. 
Шор-Суу дарыясында сел жүрүү коркунучу бар, сел жүргөн учурда коопсуз көпүрөнүн 
жоктугунан улам бул дарыядан өткөн кезде адамдардын өмүрүнө жана ден 
соолугуна коркунуч жаралган, ошондой эле айыл чарба техникалары бул дарыядан 
өткөндө да көйгөйлөр пайда болгон. Курбу-Таш жана Кара-Тарык айылынын 
жашоочулары колдо болгон материалдар менен жабдылган көпүрөдөн, же 
кечмеликтен катуу жаан жана суу ташкындар мезгилинде өмүрүн тобокелге салып 
өтүп турушкан. 2009-жылы суу ташкыны учурунда дарыядан өтүп бараткан эки адам 
(кызы жана атасы) каза болгон. Суунун кечмелигинен өтүүдө да дайыма мал өлөт, 
өзгөчө күзүндө жана жазындагы катуу жаанда чыгаша көп болот.  
 Айыл өкмөтүнүн менен айылдардын жашоочулары Шор-Суу дарыясынан коопсуз 
өтүү максатында, ошондой эле айдоо жерлерге жана жайыттарга коопсуз жетүү үчүн 
көпүрөнү куруу жөнүндө чечим кабыл алышып, БУУӨП “Табигый кырсыктардын 
коркунучтарын тескөө“ программасына долбоор сунушу менен кайрылышкан. Бул 
демилге райондук жана облустук деңгээлде колдоо таап, программада белгиленген 
жол-жоболордон өтүү менен гранттык колдоо көрсөтүү жөнүндө чечим кабыл 
алынган.  
  
Ишке ашыруудагы негизги кадамдар 
Программага жана башка өнөктөштөргө көмөк сурап кайрылуунун алдында, 
коомдоштук жалпы чогулуш өткөрүп, анда бул демилгени алып чыгышкан жана 
жергиликтүү өз алдынча башкаруу органынан жардам берүүнү өтүнүшкөн.  
Жергиликтүү өз алдынча башкаруу органы коомдоштуктун демилгесин жаратылыш 
кырсыктарынын коркунучтарын тескөөнүн жергиликтүү институту аркылуу (айыл 
округунун Жарандык коргонуу боюнча комиссиясы) карап чыгып, айыл 
жашоочуларынын сунушун жактырган жана долбоордук сунушту иштеп чыгууга, 
ресурстарды мобилизациялоого өнөктөштөр менен сүйлөшүүлөрдү жүргүзүүгө 
багытталган уюштуруу иш-чараларын аткарган. Керектүү документтерди 
чогулткандан кийин Жарандык коргонуу боюнча райондук комиссияга жана ӨКМнын 
райондук бөлүмүнө жардам сурап кайрылышкан.  
Райондук түзүмдөр дагы демилгени жактырышып, бардык керектүү техникалык 
документтерди (практикада долбоордук документтерди иштеп чыгуу, бардык 
курулуш-монтаждоо иштеринин наркынан 5тен 10 пайызга чейин бааланат) иштеп 
чыгуу үчүн жардам беришкен (Жарандык коргонуунун тиешелүү райондук кызматы 
аркылуу), ошондой эле пландалган иштин сапатын көзөмөлдөөнү камсыз кылышкан.  
 Андан ары көрсөтүлгөн демилгени Жарандык коргонуу боюнча облустук комиссия 
карап чыгып, аны абдан артыкчылыктуу иш-чаралардын (облустук деңгээлде) 
катарына кошкон.  

Долбоорду ишке ашыруу процессинде, жергиликтүү коомчулук өз алдынча башкаруу 
органы менен бирге акча каражаттарын натыйжалуу жана максаттуу пайдаланууну 
көзөмөлдөө боюнча коомдук комиссияны түзгөн, бул болсо өнөктөштөр тарабынан 
ишенимди жана ачыктыкты камсыз кылат.  
 

Долбоор ишке ашырылып жаткан жердин сүрөтү  
 

Таасир этүү жана жыйынтыктар  
Долбоордун жалпы суммасы 603 503 сомду түзгөн, анын ичинде БУУӨП ТККТ 
программасынын салымы 228 190 сом (же 38 %), КР ӨКМынын салымы 102 000 сом 
(17 %) суммасындагы 60 габиондук торчолор, ошондой эле айыл өкмөтү жана 
калктын салымы акча каражаттар түрүндө 156 737,72 сом (26 %) эмгек түрүндө 
116 575,28 сом суммасында (19 %) болгон. 
 Ошондой эле долбоорду ишке ашырууда БУУнун Бүткүл дүйнөлүк азык-түлүк 
программасы – иштин катышуучуларына тамак-аш продуктысы түрүндө 0,631 тонна 
ун жана 0,059 тонна өсүмдүк майын берген.  
Көрсөтүлгөн демилгенин натыйжасында 2347 адам (же 463 үй чарбалары), алардын 
ичинен: Курбу-Таш айылынан – 1173 адам, анын ичинен 613 аял, Кара-Тарык 
айылынан – 1174 адам, анын ичинен 536 аял пайда көрдү.  
Мында кара күчтү талап кылган иштерди жергиликтүү коомдоштук аткарды. 
 
Алынган сабактар 

o Бул мисал, окуп-үйрөтүүнүн жана жана кызыкдар тараптын бир аз каржылык 
колдоосу менен жергиликтүү коомдоштуктар адамдардын өмүрү менен ден 
соолугун сактоо көйгөйлөрүн өз күчтөрү менен чече ала тургандыгын көрсөттү.  

o Ошондой эле бул маалыматтар аркылуу келтирилген мисал өнөктөштөрдүн 
биргелешип аракеттенүүсү жаратылыш кырсыктарын коркунучтарын азайтуу 
чөйрөсүндө кабыл алынган иш-чаралардын натыйжалуулугун бир кыйла 
арттыраарын көрсөттү.  

КОРУТУНДУ 

Табигый кырсыктардын коркунучтарын азайтуу салыштырмалуу жаңы көйгөй 
экенине карабастан, ал кырсык бар жерлерде жүздөгөн жылдар бою келе жатат. 
Жергиликтүү деңгээлде иштелип чыккан чечимдер жана жергиликтүү калк көптөгөн 
жылдар бою колдонуп келе жаткан билимдер көп учурда азыркы кырдаалдарды 
жеңүүгө жардам берет.  
  
Коомдоштуктун деңгээлинде жаратылыш кырсыктарынын коркунучтарын азайтуу 
бүтүндөй калктын коопсуздугунун таянычы болуп эсептелет. Коркунучтар менен 
күрөшүү үчүн кооптуу жерлерге анализ жүргүзүү керек, ошондой эле аймактагы 
күтүлүүчү коркунучтар менен таанышуу абзел. Туруктуулукту камсыз кылуу бүтүндөй 
калктын катышуусун талап кылат жана бул процессте элдин кеңешин эске алуу 
керек.  
   
Бул практикалык мисалдардын жыйнагы өлкөнүн абдан кооптуу жерде жашаган 
калкынын кырсыктарга карата туруктуулугун бекемдөө максатындагы демилгелерди 
пайда кылса, биз абдан кубанабыз.  
 
Бул басылма басылмада “Борбордук Азиядагы коомдоштуктардын деңгээлинде 
Табигый кырсыктардын коркунучтарын азайтуу боюнча колдонмонун” материалдары 
кеңири пайдаланылды. (http://unisdr.org/files/2299_ACommunityGuiderus1.pdf). 
 
 
 

http://unisdr.org/files/2299_ACommunityGuiderus1.pdf

СӨЗДҤКЧӨ 

Кооптуулук - окуянын ыктымалдуулугунун жана анын терс кесепеттеринин 
айкалышы.  
 
Коркунуч – адамдардын курмандыгына, майып болушуна же ден соолугуна башка 
зыян көрүшүнө, мал-мүлктүк залалга, жашоо каражаттарынын жоготуусуна, 
социалдык же экономикалык доо кетүүгө алып келген коркунучтуу кубулуш, зат, 
адамдын ишмердиги же курчап турган чөйрөгө зыян алып келген шарттар.  
 
Аялуулук - коомдоштукка, тутумга же мал-мүлккө мүнөздүү келген, коркунучтун 
кыйратуучу таасиринен жабыркоого себеп боло турган жагдайлар же шарттар.  
 
Кырсык – калк арасындагы запкынын себеби болгон, коом менен жергиликтүү 
коомдоштуктардын жашоо-тирилигин олуттуу бузган окуя, ошондой эле коомчулук же 
коомдоштуктун аны өз күчтөрү менен жеңүү жөндөмдүүлүгүнөн ашып түшкөн ири 
экономикалык же экологиялык зыян менен таасирлердин себептери.  
 
Митигация – коркунучтар жана алар менен байланышкан кырсыктардын терс 
таасирин чектөө же азайтуу. Митигация түзүмдүк же түзүмдүк эмес болушу мүмкүн: 
  

o Түзүмдүк чаралар – мүмкүн болуучу таасирлерди алдын алуу же азайтуу үчүн 
багытталган ар кандай заттык курулмалар же курулмалардын жана 
тутумдардын туруктуулугун камсыздоо үчүн инженердик ыкмаларды колдонуу.  

o  Түзүмдүк эмес чаралар – ар кандай заттык эмес курулуштарды 
болжолдобогон, коркунучту жана анын таасирлерин азайтуу үчүн 
келишимдерди, тажрыйба менен билимдерди колдонуучу (мунун ичинде 
стратегиялар менен мыйзамдарды колдонуучу) коомчулуктун тааныштыгын, 
окуп-үйрөнүүсүн, билимин жогорулатуучу чаралар. Стандарттуу түзүмдүк эмес 
чаралар жерди пайдаланууну пландоо жөнүндөгү мыйзамдарды курулуш 
эрежелери жана ченемдери, менен байланышкан ишмердикти, алардын 
аткарылышын камсыз кылуучу чараларды, изилдөөлөр менен баалоолорду 
жүргүзүүнү, коомчулукка кабарлоону жогорулатуу боюнча программалар жана 
ресурстар ж.б.у.с. менен байланышкан ишмердикти камтыйт.  

  
 
Даремет (потенциал) – макулдашылган максаттарга жетүү үчүн колдонууга боло 
турган жергиликтүү калк, коом жана уюмдар ээ болгон бардык күчтүү жактардын 
факторлордун жана ресурстардын коомдо же уюмда айкалышуусу.  
 
Жогоруда келтирилген аныктамалардын булагы - Кырсыктарды азайтуу боюнча 
терминологиялык сөздүкчө, UNISDR, 2009.  
(http://www.unisdr.org/files/7817_UNISDRTerminologyRussian.pdf) 
 
Өзгөчө кырдаал - адамдардын өлүмүнө, ден соолугуна зыян келтирүүгө же олуттуу 
материалдык жоготууларга жана адамдардын жашоо-тиричилигинин шарттарын 
бузууга алып келген, жаратылыш же техногендик көрүнүштөрдүн, авариялардын, 
апааттардын, жаратылыш жана башка кырсыктардын натыйжасында Кыргыз 
Республикасынын аймагында түзүлгөн кырдаал.  
 [2009. 20.07. № 239.Кыргыз Республикасынын «Жарандык коргонуу жөнүндө» 
мыйзамы]  

http://www.unisdr.org/files/7817_UNISDRTerminologyRussian.pdf

Жарандык коргонуу – техногендик, табигый жана биологиялык-социалдык мүнөздөгү 
өзгөчө кырдаалдардан калк менен Кыргыз Республикасынын аймагын тынч жана 
согуш мезгилинде коргоону, ал эми согуш мезгилинде согуш аракеттерин 
жүргүзүүдөн же ушул аракеттердин кесепетинен пайда болгон коркунучтардан 
камсыз кылган жалпы мамлекеттик жана коргонуу иш чараларынын курамдык бөлүгү.  
[Кыргыз Республикасынын «Жарандык коргонуу жөнүндө» 2009. 20.07. № 239 
мыйзамы]  
 
Жарандык коргонуу боюнча комиссия – тиешелүү аймакта Жарандык коргонуу 
боюнча иш-чараларды уюштуруу жана аткаруу үчүн багытталган Жарандык 
коргонуунун мамлекеттик тутумунун аймактык звеносун координациялаган орган.  
 [Кыргыз Республикасынын «Жарандык коргонуу жөнүндө» 2009. 20.07. № 239 
мыйзамы]  
 
Ыктыярдуу айылдык куткаруучулар командасы (АКК) – бул, мыйзамда белгиленген 
ӨКны жоюу боюнча органдар келгенге чейин, кечиктирилгис жана авариялык-
куткаруучу иштерди (АКжБКИ) жүргүзүүчү функционалдуу бир системага бириккен 
өзгөчө кырдаалды алдын алуу жана жоюу боюнча конкреттүү милдеттерди аткарууга 
багытталган күчтөрдүн жана каражаттардын жыйындысы. 
 [КР ӨКМнын 2008-жылдын 29-сентябрындагы №430 буйругу менен кабыл алынган 
ыктыярдуу куткаруучу командалар жөнүндө убактылуу Жобо].  
 
 
Кыскартуулардын тизмеси: 
 
ӨК  - Өзгөчө кырдаалдар 

ӨКМ  - Өзгөчө кырдаалдар министрлиги 

ЖКК  - Жарандык коргонуу боюнча комиссия  

ЖӨБО - Жергиликтүү өз алдынча башкаруу органы  

АКК  - Айылдык куткаруучулар командасы 

КАЭС  - БУУнун Кырсыктарды азайтуунун эл аралык стратегиясы  

БУУӨП - БУУнун өнүктүрүү программасы  

ХЧАП - 2005-2015-жылдарга карата Хиог чектүү иш-аракеттер планы: 
«Мамлекет жана коомчулук деңгээлинде кырсыктарга каршы 
аракеттердин дареметин (потенциалын) түзүү».  

Басылма Кыргызстандагы Бириккен Улуттар Уюмунун Өнүгүү 
программасынын «Табигый кырсыктарынын коркунучтарын азайтуу» 
программасынын алкагында даярдалды. 
 
  
 
 
 
 
 

 Бириккен Улуттар Уюмунун Өнүктүрүү программасы (БУУӨП) кризиске каршы тура 
алган улуттардын өнүгүүсүнө жардам берүү менен, коомдун бардык деңгээлиндеги 
адамдар менен тыгыз кызматташат, ошондой эле ар бир адамдын жашоосунун 
сапатын жакшырта турган экономикалык өсүш деңгээлин колдойт жана башкарат. 
117 өлкөнүн жерлеринде болуу менен, биз улуттардын жашоого жөндөмдүүлүгүн 
арттырууга жардам берүү үчүн кең келечекти сунуш кылуу менен жергиликтүү 
өзгөчөлүктү терең түшүнүү жана жаңы мүмкүнчүлүктөрдү түзүү ыкмаларын сунуштай 
алабыз.  


